
  ميسی  ڇاڃوڜ  ات  گليټ  چيلک

سؤين  . سؤی  ات  وينک  توتک  انَډوال
وينکن  . توتک  ای  ميسی  ڇاڃوڜ

يَن  يَوش  ای  . توتک  ای  گلټ  چيلک
  .روار  دی  يامَنن  دينن  شَرط

دھڤ  خون  پرت  توتک  ای  بلَند  
تو  اگَر  : يَن  سؤی  وينکر  ښَند. کوه

ښَت  ده  کوه  سَر  ږَتاڤدی  سَر  وَخت  
. وز  تَر  ښؤ  ميسی  ڇاڃوڜ  رَندم

اگَر  مَڙ ښَت  تر  تي  ميس  ږَتاڤدی، 
  .وز  تي گليټ  چيلک  درزم

سؤی  څی  : وينک  چرت  دشتی  که
يَن  نَږد  گزد، آيسته  . مَڙن  غه  تيز

آيسته  رؤږدی، ادَه  کوه  سَر  ښَت  
  .ږَتاڤدی

تا  وينک  گليټ  وز  : سؤی  ښَتی
چيلک  ندرزم، يَو  ڙؤ  ميسی  ڇاڃوڜ  

وز  ارَ  وَخت  څی  ! درزک  نبَسويزت
  !ڇَوم، تر  وينک  ميس  ښَت  ږَتڤم

يَن  ښَتر  بي  غَم  راښاپت، غفلَتی  
نَږدين  گزد  که  وينک  ښَت  . کرتی

سؤی  غه  . ترَم  ميس  دره  ږتڤتک
تی، وزم  غفلَت کر: خفه   ڤيتی، ښَتی

نيڤ  وينک  ڙؤ  ميسی  ڇاڃوڜ  څی  
  .ڙؤ  غفلَتن  درزد

يَن  راست  وينک  سؤی  ميسی  ڇاڃوڜ  
. تيزيږ  بی  دَرد  ناِيت: سؤی  ښَتی. دڙد

ارَ  . وزم  څی  ښؤ  تيزيږن  غفلَت  کرتی
وزم  . کوی  تا  بَسويزت  غفلَت  مڅَرت

څی  ښؤ  غفلَتن که  وزڜ  گليټ  چيلک  
بَف  ميسی  ڇاڃوڜ  څی   درزم، ڙؤ  ښؤ 

  .ڙؤ  دَستن  رؤږد

